
Татарстан Республикасы Министрлар  

Кабинетының «Наркотиклар кулланудан 

туктаган затларның хезмәт социа-

лизациясе проектларын тормышка 

ашыручы иҗтимагый оешмаларга 

Татарстан Республикасы бюджетыннан 

субсидияләр бирү тәртибен раслау»  

2014 ел, 7 июль, 455 нче карары белән 

расланган Наркотиклар кулланудан 

туктаган затларның хезмәт социали-

зациясе проектларын тормышка 

ашыручы иҗтимагый оешмаларга 

Татарстан Республикасы бюджетыннан 

субсидияләр бирү тәртибенә үзгәрешләр 

кертү хакында 

 

 

Татарстан Республикасы Министрлар Кабинеты КАРАР БИРӘ: 

 

1. Татарстан Республикасы Министрлар Кабинетының «Наркотиклар 

кулланудан туктаган затларның хезмәт социализациясе проектларын тормышка 

ашыручы иҗтимагый оешмаларга Татарстан Республикасы бюджетыннан 

субсидияләр бирү тәртибен раслау» 2014 ел, 7 июль, 455 нче карары  (Татарстан 

Республикасы Министрлар Кабинетының 2016 ел, 21 июнь, 418 нче; 2017 ел,  

19 октябрь, 796 нчы; 2020 ел,  26 июнь, 534 нче, 2021 ел, 31 май, 420 нче карарлары 

белән кертелгән үзгәрешләрне исәпкә алып) белән расланган Наркотиклар 

кулланудан туктаган затларның хезмәт социализациясе проектларын тормышка 

ашыручы иҗтимагый оешмаларга Татарстан Республикасы бюджетыннан 

субсидияләр бирү тәртибенә  түбәндәге үзгәрешләрне кертергә:   

1.2 пунктта «теркәлгән һәм» сүзләрен төшереп калдырырга; 

1.3.1 пунктны түбәндәге редакциядә бәян итәргә: 

«1.3.1. Субсидия бирү өчен субсидия алучыны сайлап алу (алга таба – сайлап 

алу) конкурс ысулы белән гамәлгә ашырыла, ул, субсидия бирелә торган нәтиҗәләргә 

(алга таба – субсидия бирү нәтиҗәсе) ирешүнең иң яхшы шартларыннан чыгып, 

субсидия алучыны билгеләгәндә үткәрелә. 

Министрлык тарафыннан сайлап алуны үткәрү турында карар кабул ителгән 

көннән эш көннәрендә исәпләнә торган биш көн эчендә бердәм порталда, шулай ук 

Министрлыкның «Интернет» мәгълүмат-телекоммуникация челтәрендәге рәсми 

сайтында урнаштырыла торган сайлап алуны үткәрү турындагы белдерүдә 

түбәндәгеләр күрсәтелә: 

сайлап алуны үткәрү сроклары; 

гаризалар бирә башлау яисә кабул итү тәмамлану датасын, ул сайлап алу үткәрү 

турында белдерү урнаштырылган көннең иртәгесеннән 30 календарь көннән дә 

иртәрәк була алмый; 

Министрлыкның исеме, урнашу урыны, почта адресы, электрон почта адресы; 

бу Тәртипнең 1.2 пунктында каралган субсидия бирү максатлары, шулай ук бу 

Тәртипнең 3.1 пункты нигезендә субсидия бирү нәтиҗәләре; 

«Интернет» мәгълүмат-телекоммуникация челтәрендә сайлап алуны үткәрү 

тәэмин ителә торган сайтның домен исеме, һәм (яки) челтәр адресы, һәм (яки) битләр 

күрсәткечләре; 

бу Тәртипнең 2.1 пунктында билгеләнгән иҗтимагый оешмаларга карата 

таләпләр һәм аларның әлеге таләпләргә туры килүен раслау өчен иҗтимагый 

оешмалар тарафыннан тапшырыла торган документлар исемлеге; 

заявкалар бирү тәртибе һәм бу Тәртипнең 2.2 пункты нигезендә заявкалар 

формасына һәм эчтәлегенә карата куела торган таләпләр; 

заявкаларны кире алу тәртибе, заявкаларны кире кайтару (шул исәптән 

заявкаларны кире кайтару өчен нигезләрне билгели торган) тәртибе, заявкага 

үзгәрешләр кертү тәртибе; 

бу Тәртипнең 2.3 – 2.10 пунктлары нигезендә заявкаларны карап тикшерү һәм 

бәяләү кагыйдәләре; 

иҗтимагый оешмаларга сайлап алуны үткәрү турындагы белдерүнең 

нигезләмәләренә аңлатмалар бирү тәртибе, мондый аңлатмалар бирү срогы башлану 

һәм тәмамлану датасы; 

сайлап алуда җиңүче тарафыннан субсидия бирү турындагы килешүгә (алга 

таба – шартнамә) куелырга тиешле имза кую срогы; 

сайлап алуда җиңүчене шартнамә төзүдән баш тарткан дип тану шартлары; 

сайлап алу нәтиҗәләрен бердәм порталда, шулай ук Министрлыкның 

«Интернет» мәгълүмат-телекоммуникация челтәрендәге рәсми сайтында 

урнаштыруның сайлап алуда җиңүче билгеләнгән көннән соң килә торган 14 

календарь көннән дә соңрак булмаган датасы. 

Иҗтимагый оешма сайлап алуны үткәрү турындагы белдерү «Интернет» 

мәгълүмат-телекоммуникация челтәрендә бердәм порталда һәм Министрлыкның  

рәсми сайтында урнаштырылган көннән Министрлыкка бу Тәртипнең 

нигезләмәләренә аңлатма бирү турында язмача сорату җибәрергә хокуклы. Әгәр әлеге 

сорату Министрлыкка заявкалар бирү срогы тәмамланган датага кадәр биш эш 

көненән дә соңга калмыйча кергән булса, Министрлык әлеге сорату кергән көннән 

биш эш көне эчендә бу Тәртипнең нигезләмәләренә аңлатмаларны язма рәвештә яки 

электрон документ рәвешендә җибәрә.»; 

3.2 пунктны түбәндәге редакциядә бәян итәргә: 

«3.2. Иҗтимагый оешма квартал саен, хисап кварталыннан соң килә торган 

айның 10 числосыннан да соңга калмыйча, субсидия күчерелгәннән соң бер ел 

дәвамында Министрлыкка Татарстан Республикасы Финанс министрлыгы 

тарафыннан билгеләнгән килешүнең (шартнамәнең) үрнәк рәвешенә кушымталарда 

китерелгәнформалар буенча  субсидия бирү нәтиҗәләре күрсәткечләренә ирешү 

турында хисап, шулай ук финанс белән тәэмин итү чыганагы булып субсидия торган 

чыгымнарны гамәлгә ашыру турында хисап тапшыра.»; 

4.1 пунктны түбәндәге редакциядә бәян итәргә: 

«4.1. Дәүләт финанс контроле министрлыгы һәм органнары иҗтимагый оешма 

тарафыннан субсидия бирү максатларының, шартларының һәм тәртибенең үтәлешен 

тикшерә. 

Субсидия бирүнең нәтиҗәсенә ирешү мониторингын үткәрү, килешү белән 

билгеләнгән субсидия бирү нәтиҗәсенең һәм субсидия (контроль нокта) бирү 

нәтиҗәсен алу буенча тиешле проектны тәмамлау фактын чагылдыра торган 

вакыйгаларның күрсәткечләренә ирешүдән чыгып, Россия Федерациясе Финанс 

министрлыгы тарафыннан билгеләнгән тәртиптә һәм рәвешләр буенча мониторинг 

үткәрү.  

2. Бу карар (әлеге карарның 2023 елның 1 гыйнварыннан үз көченә керә торган 

1 пунктының егерме дүртенче абзацыннан тыш) рәсми басылып чыккан көненнән үз 

көченә керә дип билгеләргә. 

 

 

 

Татарстан Республикасы  

Премьер-министры          А.В.Песошин 

 
 


